
Muštâl tuu uáivil:
Puohháid ávus viermikoijâdâllâm puásuituálust já ton stivriimist

Tuávváštiätu koijâdâlmist já puásuituálust

Eennâm- já meccituáluministeriö lii lekkâm puohháid ávus puásuituálun kyeskee viermikoijâdâllâm, mii lii
ávus 15.10.2017 räi. Koijâdâllâm ulmen lii nuurrâđ aalmugjesânij uáivilijd já ibárdâsâid, moh kuleh
puásuituálun. Ulmen lii finniđ čielgâs, ete magarijd hástusijd já máhđulâšvuođâid västideijeeh uáinih
puásuituálust, já moos kulij puásuituálu kolgâččij aalmugjesânij uáivilij vuáđuld stivriđ puátteevuođâst.
Siämmást koijâdâllâm addel kove tááláá puásuituálu stivrim toimâmist. Ministeriö almostit koijâdâllâm
válduášálijd puátusijd talle ko viermikoijâdâllâm čuákánkiäsu valmâštuvá.

Ko lah västidâm koijâdâlmân, puávtáh vuorkkiđ vástádâsâid PDF-häämist, jis halijdah.

Puásuituálu Suomâst
Puásuituálu uážžu hárjuttiđ Tave-Suomâst 122 936 neljihâškilomeetter vijđosii puásuituálukuávlust, mii
luávdá 36 % ubâ Suomâ vijđoduvâst. Puásuituálukuávlu lii vijđoduvâs tiet uáli maaŋgâpiälásâš já tot  ana
sistees maaŋgâid sierâ šoddâmstielâsijd, eennâmkevttimhaamijd sehe aalmug- já puásuisahisvuođâid.
Majemuu puásuituáluive, 1.6.2015–31.5.2016, Suomâst lijjii 191 473 elettempoccud, 4421
puásuiomâsteijed já puásuituálu lâi merhâšittee iäláttâs suulân 1000 päikkituálun. Suomâst poccuid pyehtih
omâstiđ puásuituálukuávlust ässee Euroop ekonomiakuávlun kullee staatâ aalmugjesâneh já palgâseh.
Sierâ kuávlui puásuiomâsteijeeh, ađai uásáliih, vuáđudeh palgâsijd, moh láá vijđoduv já puásuimere tááhust
sierâstuárusiih puásuituáluohtâduvah, moh västideh puásuituálust jieijâs kuávlust. Palgâs pargon lii
huolâttiđ eres lasseen tast, ete palgâs uásálij poccuuh hoittájuvvojeh palgâs kuávlust já ete uásálij
hárjuttem puásuituálun kullee pargoh pargojeh.

Puásuituálu iäláttâssân já mađhâšemvelttân
Puásuituálu taha máhđulâžžân maaŋgâpiälásii iäláttâs hárjuttem. Ärbivuáválávt puásuipiärguvyebdim lii
lamaš puásuiomâsteijeid tehálumos puátu, mutâ lasseen poccuin finnee materiaal ovdâmerkkân nähki-,
tähti- já čuárvipuohtuid. Tave-Suomân sundášuvvee šaddee tuuriism mield mađhâšem merhâšume lii
tiäduttum, já tast šadda puásuiomâsteijeid merhâšittee puátu ärbivuáválii puásuituálu paaldân.
Puásuitilekolliistâlmeh já poccuid lohtâseijee ohjelmpalvâlusah tuáimih kiäsutteijen eromâšávt
olgoeennâmlijd turistijd. Tuše uási puásuiomâsteijein finnee áigápuáđu tuše puásuituálust, te maaŋgah
puásuiomâsteijeeh hárjutteh lasseen ovdâmerkkân eennâm- já meccituálu. Puásuiomâsteijei lasseen
puásuituálu addel pargo epinjuolgist maŋgáid ulmuid eres lasseen piärgujáludem-, kietâtyeji-, logistiik-,
mađhâšem-, pođoivyebdim- já raavvâdviäsusuorgijn.

Rijjâ kuáđuttem ovdâsvástádâsah
Poccuin lii puásuituálukuávlust rijjâ kuáđuttemvuoigâdvuotâ, mii ij lah kiddâ
eennâmomâsteijeekoskâvuođâin. Poccuid kalga kuittâg hoittáđ tienuuvt, ete toh iä peesâ viljâlemsoojijd
eennâmomâsteijee teikâ haldâšeijee lovettáá iäge toovvât vaahâg mecciuđâsmittemvijđoduv voššijd teikâ
mudoigin toovvât taarbâšmettum vaahâg eennâm- já meccituálun teikâ asâmân. Sämikuávlu ulguubeln
poccuid kalga hoittáđ tienuuvt, ete toh iä peesâ muorâkardijd, fastâ aassâmviistij šiljoid teikâ eres eromâš
kiävtun valdum kuávloid. Palgâsist lii kenigâsvuotâ toimâttiđ hemâdâspoccuid meddâl kuávlust já táárbu

Puásuituálukuávlu 122 936 km²

Puásuituáluihe 1.6.2015–
31.5.2016 lohhoon

· 191 473 elettempoccud
(stuárráámus suovvum meeri
203 700)

· 4421 puásuiomâsteijed
· Merhâšittee iäláttâs suullân

1000 päikkituálun
· 54 Palgâsid
· 87 811 koddempoccud
· 2 009 789 kiillud poccuupiärgu
· Suulân 100

puásuimađhâšemirâttâssâd
· 4885 meecij stuorrâpiäđui

koddem poccud (ihe 2016)
· Puásuituálu torjui

koskâárvulâš uási puáđuin
suullân 20 %

mield paalgâs lii kenigâs huksiđ ääiđi tiätukuávlui suoijim tiet. Ääiđi huksim iähtun lii, ete tot lii tárbulâš vâi
vahâgeh iästojeh, já ete koloh láá kuáhtuliih ääiđi huksiimist šaddee hiäđu háárán.

Palgâsist lii vaahâgsajanmäksimovdâsvástádâs, jis tot kuárrid kenigâsvuođâs já poccuuh tovâtteh vaahâg
eennâm- já meccituálun, teikâ sämikuávlu ulguubeln, muorâkardijd, fastâ aassâmviistij šiljoid teikâ eres
eromâš kiävtun valdum kuávloid. Aaiđij huksimân teikâ vaahâgsajanmávssoid lohtâseijee
ruossâlâsvuotâtiilijd čuávdá árvuštâllâmlävdikodde, mast láá iäláttâs-, jotolâh- já pirâskuávdáá meridem
saavâjođetteijee já kyehti eres jeessân. Nubbe jeessân oovdâst páihálijd eennâmtuálupyevtitteijeid já
nubbe ton palgâs, moos čuávdimnáál orroo äšši kuáská. Lasseen eennâm- já meccituáluministeriö lii
asâttâm kiđđuv 2017 puásuituálu kuávlulii ráđádâllâmfoorum, mon ulmen lii muuneeld kepidiđ
puásuituállei já eres tuáimei koskâsijd ruossâlâsvuođâid.

Puásuituálu stivrim
Puásuituálu kulá Suomâst eennâm- já meccituáluministeriö haldâttâhkuávlun já Puásuituálulaahâ
(848/1990) asâttâl puásuituálu. Taam laavâ já ton vuáđuld adelum njuolgâdusâi já miärádâsâi nuávdittem já
olášuttem kocá Laapi kuávluhaldâttâhvirgádâh. Laapi Iäláttâs-, jotolâh- já pirâskuávdáš västid Palgâsij
ovtâstus puáđusstivriimist já puásuituálu toorjâucâmušâin. Ko eennâmkoddeuđâsmittem lahânubástusah
láá šoddâm vuáimán, te tain pargoin västid Laapi eennâmkodde. Eennâm- já meccituáluministeriö aasât
alemuu suovvum elettempuásuimere love ihán häävild, väldimáin vuotân ovdâmerkkân tälvikuáttumij
killeel pyevtitvâšvuotânaavcâ. Stuárráámus suovvum elettempoccui meeri iivij 2010–2020 lii 203 700.
Luánduriggodâhkuávdáš olášut eidu vijđes puásuikuáttumij inventistemhaavâ, mii valmâštuvá ive 2018
loopâ räi. Inventistem puátuseh annojeh ävkkin, ko uđđâ elettempoccui enâmusmeeri asâttuvvoo ivvijd
2020–2030. Virgeomâhái lasseen palgâseh vuáđudeh Palgâsij ovtâstus, mon pargon lii eres lasseen toimâđ
palgâsij ohtâvuođâčonâsin, ovdediđ puásuituálu, ovdediđ puásuituálu tutkâm, puásuituálun kyeskee
keččâlemtooimâ já poccuujáludem.

Puásuituálu stivrim

http://www.finlex.fi/fi/laki/ajantasa/1990/19900848
http://www.finlex.fi/fi/laki/ajantasa/1990/19900848

Ravvuuh vástádâs vuolgâtmân reivân

Jis ij lah tiättur teikâ Internet-ohtâvuotâ te puohháid ávus koijâdâlmân puáhtá toimâttiđ rijjâhámásii
vástádâs pááppárhäämist čujottâsân:

Maa- ja metsätalousministeriö
Kirjaamo, Porotalous vuoden 2017 kysely
PL 30, 00023 VALTIONEUVOSTO

-> Muštâl tuu uáivil: https://www.webropolsurveys.com/S/0A311E0D9F5EF54B.par

https://www.webropolsurveys.com/S/0A311E0D9F5EF54B.par

